 ஒளித்தொகுப்பு/ ஒளிச்சேர்க்கைஒளித்தொகுப்பு பச்சை தாவரங்கள் உள்ளே நடைபெறும்,  ஒரு இரசாயன மாற்றம் ஆகும்.


ஒளித்தொகுப்பு உலகின் மிக முக்கியமான செயல்பாடு ஆகும். பூமியில் வாழும் எல்லா உயிர்களுக்கும் பின்னணியில் ஒளித்தொகுப்பு உள்ளது. ஒளித்தொகுப்பின் போது தாவரங்களினால் ஒட்சிசன் தயாரிக்கப்படுகிறது. நம் உடல் இயங்குவதற்கு ஒட்சிசன் தேவை.  
 
ஒளித்தொகுப்புச் சூத்திரம்/சமன்பாடு 
[image: ]
இணையத்தளப்படம்: http://www.skogsnorge.no/
https://www.youtube.com/watch?v=prFaSe3s9e0

ஒளித்தொகுப்புச் செயல்முறை:
• சூரியசக்தி வேதியியல் (இரசாயன) சக்தியாக மாறுகிறது.
• நீரும் காபனீரொட்சைட்டும் தாவரத்தினால் உறிஞ்சப்பட்டும். இவை ஒளித்தொகுப்பிற்குரிய மூலப்பொருள்கள் ஆகும்.
• மூலப்பொருள்கள் ஒளித்தொகுப்பின் போது குளுக்கோஸ் (சர்க்கரை), ஒட்சிசனாக மாற்றப்படுகிறது
1. நீர் (H2O):  மழை பெய்யும் போது  நீர் மண்ணுக்குள் செல்கிறது. தாவரங்கள் வேர்கள் மூலம் மண்ணுக்குள் உள்ள நீரை உறிஞ்சுகின்றன. அந்த நீர் தாவரங்களில் உள்ள பச்சை இலைகளுக்குக் கடத்தப்படுகிறது. இலைகளிலேயே  ஒளித்தொகுப்புச் செயல்முறை நடைபெறுகிறது.

2. காபனீரொட்சைட்டு (CO2): காபனீரொட்சைட்டு வாயுவானது இயற்கைக் காற்றில் தனியாகவும்  மற்றும் ஏனைய இரசாயனப் பொருட்களுடனும் சேர்ந்தும் காணப்படுகிறது. உதாரணமாக போதுமான ஒட்சிசன் வாயு முன்னிலையில், மரம், நிலக்கரி, மற்றும் எண்ணெய்/வாயு போன்றவை எரியும் காபனீரொட்சைட்டு உருவாகிறது. அதுமட்டுமல்ல நம் உயிரினங்கள் சுவாசிக்கும் போதும் காபனீரொட்சைட்டு வாயு உற்பத்தி செய்யப்படுகிறது. நாம் சுவாசிக்கும் போது காபனீரொட்சைட்டு வாயு வெளியேற்றும். ஒளித்தொகுப்பு நிகழும் போது காபனீரொட்சைட்டு வாயு இலைகளில் உள்ள இலைவாய்கள் மூலம் உள்ளெடுக்கப்படுகிறது.

3. ஒளி கதிர்கள்: சூரியசக்தி, பூமியில் வாழும் அனைத்து உயிரினங்களுக்கும் முக்கியம் மூல வளமாகும். சக்தியை அழிக்கமுடியாது, ஆனால் ஒரு வடிவத்தில் இருந்து மற்றொரு வடிவத்திற்கு மாற்றலாம். ஒளித்தொகுப்பின் போது சூரியஒளியில் உள்ள சக்தி, வேதியியல் (இரசாயன) சக்தியாக மாறும் செயற்பாடு பச்சை இலைகளில் நடைபெறுகிறது. ஒளித்தொகுப்பு தாவரக்கலங்களின் உள்ளே உள்ள, சிறிய பகுதியான பச்சையம் என்னும் உருவத்தில் நடைபெறுகிறது. பச்சையுருவத்தின் உள்ளே பச்சையம் எனப்படும் நிறப்பொருள் காணப்படுகிறது. பச்சையம் சூரிய ஒளியில் உள்ள சக்தியை உள்வாங்குகிறது. இச் சூரியசக்தி குளுக்கோசாக (C6H12O6) மாற்றப்படுகிறது. குளுக்கோஸ் மீண்டும் இருசக்கரைட்டு, பல்சக்கரைட்டு வெல்லங்களாக மாற்றப்படும். 

4. குளுக்கோஸ் (C6H12O6): குளுக்கோசு ஒளிச்சேர்க்கையில் உற்பத்தியாகும் ஒரு வெல்லமாகும். வெல்லமானது கிளைகள், தண்டு அல்லது வேர்கள் வரை கொண்டு செல்லப்படுகிறது. வெல்லம் எங்கு கொண்டு செல்லப்படுகிறது என்பதை பொறுத்தே, செலுலோஸ், ஸ்டார்ச் அல்லது எண்ணெயாக மாற்றப்படுகிறது.
	[image: http://www.energiveven.no/bilder/skog.jpg]
	[image: http://www.energiveven.no/bilder/potet.jpg]
	[image: http://www.energiveven.no/bilder/solsikke.jpg]

	மரங்கள் 49% செலுலோசைக் கொண்டிருக்கும்
	உருளைக்கிழங்கு16% மாப்பொருளைக் கொண்டிருக்கும் 
	சூரியகாந்தி விதைகள் 
49 % எண்ணெயைக் கொண்டிருக்கும்
	அப்பிள் 11% வெல்லத்தைக் கொண்டிருக்கும்



ஆதாரம்: http://www.energiveven.no/fotosyntese.cfm?id=3 

5. ஒட்சிசன் (O2): விலங்குகளும் மனிதர்களும் ஒளித்தொகுப்பினால் உருவாகும், ஒட்சிசனால் நன்மை அடைகின்றன.
[bookmark: _GoBack]ஒளித்தொகுப்பின் போது, தாவரங்கள் சூரிய ஒளியின் உதவியுடன் நீரையும் காபனீரொட்சைட்டையும் பாவித்து குளுக்கோசைத் தயாரிக்கின்றன. அதே நேரம் ஒட்சிசனும் உருவாக்கப்படுகின்றது. தயாரிக்கப்பட்ட ஒட்சிசன் இலைகளில் உள்ள இலைவாய்களின் ஊடாக சூழலிற்கு வெளியேற்றப்படுகிறது. ஒளித்தொகுப்பின் விளைவாக, எங்கள் வளிமண்டலத்திற்கு ஒட்சிசன் கிடைக்கின்றது. அதாவது மனிதர்களும் விலங்குகளும் உயிர் வாழ்வதற்குத் அத்தியாவசியமான ஒட்சிசன் வாயு ஒளித்தொகுப்பின் போது தயாரிக்கப்படுகிறது.

ஒளித்தொகுப்பின் போது, தாவரங்கள் சூரிய ஒளியின் உதவியுடன்     காபனீரொட்சைட்டையும்,  நீரையும் பயன்படுத்தி தமக்குத் தேவையான குளுக்கோஸ், ஒட்சிசனைத் தயாரிப்பது ஒரு இரசாயனச்  செயல்முறை ஆகும். 
தாவரங்களின் கலங்கள் குளுக்கோஸ் மூலம் சக்தியைப் பெற்று வளர்வதன் விளைவாக தாவரங்கள் வளர்கின்றன.    உயிரினங்களும் மனிதர்களும் உயிர் வாழ ஒளித்தொகுப்பின் போது உருவாகும் ஒட்சிசன் இன்றியமையாததாக உள்ளது. ஒட்சிசன் இல்லையேல் உலகில் உயிரினங்கள் இல்லை.
[image: ] 
ஆதாரம்: www3.lokus.no/ 

ஆதாரம்: 
www.viten.no
www.skogsnorge.no
https://snl.no
www.energiveven.no
www.nrk.no
https://youtu.be/TQSD2C4O6Iw

